
                                                                          2012 թվականի            N      –Ն
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն  ԵՎ 2012 ԹՎԱԿԱՆԻ ՄԱՅԻՍԻ 24-Ի N 704-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին մասը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը հանձնած` ստորև նշված տա​րածք​ները ամրացնել «Հայաստանի Հանրա​պետու​թյան աշխատանքի և սոցիա​լա​կան հարցերի նախարարության աշխատակազմ» պետական կառավարչական հիմնարկին`

1) Երևան քաղաքի Հովնաթանի 1 հասցեում գտնվող «Երևանի N 191 հիմնական դպրոց» պետական ոչ առևտրային կազմակերպության N 1 մասնաշենքի 660,5 քառակուսի մետր մակերեսով տարածքը, 
2) Երևան քաղաքի Մանանդյան 2 հասցեում գտնվող «Երևանի N 46 ավագ դպրոց» պետական ոչ առևտրային կազմակերպության N 2 մասնաշենքի 890 քառակուսի մետր մակերեսով տարածքը,
3) Երևան քաղաքի Մոլդովական 41 հասցեում գտնվող «Երևանի հենաշարժական համակարգի խախտումներ ունեցող երեխաների N 17 հատուկ դպրոց» պետական ոչ առևտրային կազմակերպության N 1 մասնաշենքի առաջին և երկրորդ հարկից 700,0 քառակուսի մետր մակերեսով տարածքը,
4) Կոտայքի մարզի Հրազդան քաղաքի Սպանդարյան 24 հասցեում գտնվող շենքի 735,9 քառակուսի մետր մակերեսով տարածքը:
2. «Մեղրու բժշկական կենտրոն» փակ բաժնետիրական ընկերության գույքի կազմից առանձնացնել պոլիկլինիկական մասնաշենքից 157.6 քառակուսի մետր և այն սեփականության իրավունքով հանձնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:

3. Հայաստանի Հանրապետության կառավարության 2012 թվականի մարտի 15-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N 1793-Ն որոշման մեջ փոփոխություն կատարելու մասին» N321-Ն որոշման 1-ին կետի 1)-ին ենթակետի «496,8» թիվը փոխարինել «441,7» թվով, 2)-րդ ենթակետի «420,2» թիվը` «351,8» թվով և 4)-րդ ենթակետի «407» թիվը` «370,2» թվով: 
4. Հայաստանի Հանրապետության կառավարության 2012 թվականի մայիսի 24-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2012 թվականի մարտի 15-ի N 321-Ն որոշման մեջ փոփոխություն կատարելու մասին» N704-Ն որոշման 
1) 1-ին կետի «568» թիվը փոխարինել «544,85» թվով, 

2) 2-րդ կետի 1)-ին ենթակետի «9/1» թիվը փոխարինել «7» թվով:

5. Հայաստանի Հանրապետության աշխատանքի և սոցիալական հարցերի նախարարին` Հայաստանի Հանրապետության կառավարությանն առընթեր պետական գույքի կառավարման վարչության պետի հետ` սույն որոշումն ուժի մեջ մտնելուց հետո եռամսյա ժամկետում սահմանված կարգով ապահովել սույն որոշման 1-ին և 2-րդ կետերում նշված տարածքների հանձնման-ընդունման աշխատանքների կատարումը և անշարժ գույքի նկատմամբ իրավունքների պետական գրանցումը՝ այն իրականացնելով Հայաստանի Հանրապետության աշխատանքի և սոցիալական հարցերի նախարարության միջոցների հաշվին:
6. Սույն որոշումն ուժի մեջ է մտնում պաշտոնական հրապարակման հաջորդ օրը: 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ԵՎ 2012 ԹՎԱԿԱՆԻ ՄԱՅԻՍԻ 24-Ի N 704-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
ՀՀ կառավարության 2011թ. հուլիսի 28-ի նիստի N29 արձանագրային որոշմամբ (այսուհետ` որոշում) հավանության է արժանացել ինտեգրված սոցիալական ծառայությունների տրամադրման համար անհրաժեշտ շենքների (տարածքների), այդ թվում` միասնական ընդունարանների տեղակայման վայրերին և պայմաններին:  Որոշման 2-րդ կետի 1)-ին ենթակետով նախատեսվում է համապատասխան շենքերը (տարածքները) պետական գույք հանդիսանալու դեպքում` դրանք հանձնել (ամրացնել) ՀՀ աշխատանքի և սոցիալական հարցերի նախարարությանը: 

Երևանի 
1) Մալաթիա-Սեբաստիա վարչական շրջանի սոցիալական ծառայությունների տարածքային բաժինը, զբաղվածության տարածքային կենտրոնը, ԲՍՓՀ-ն և սոցիալական ապահովության տարածքային բաժինը գտնվում են տարբեր տեղերում` համապատասխանաբար` Սվաճյան 18, Սեբաստիայի 32, Զ. Անդրանիկի 2ա և Սեբաստիա 3ա հասցեներում

2) Շենգավիթի վարչական շրջանի սոցիալական ծառայությունների տարածքային բաժինը, զբաղվածության տարածքային կենտրոնը, ԲՍՓՀ-ն և սոցիալական ապահովության տարածքային բաժինը գտնվում են տարբեր տեղերում` համապատասխանաբար` Գ.Նժդեհի 15, Հ.Հովսեփյան 3, Արշակունյաց 43 և Գ. Նժդեհի 48 հասցեներում

3) Նոր Նորքի վարչական շրջանի սոցիալական ծառայությունների տարածքային բաժինը և սոցիալական ապահովության տարածքային բաժինը, զբաղվածության տարածքային կենտրոնը, ԲՍՓՀ-ն գտնվում են տարբեր տեղերում` համապատասխանաբար` Գայի 19, Բաղյան 2, Գյուրջյան 8 հասցեներում,

4) Կոտայքի մարզի Հրազդան քաղաքի սոցիալական ծառայությունների տարածքային գործակալությունը, զբաղվածության տարածքային կենտրոնը, ԲՍՓՀ-ն և սոցիալական ապահովության տարածքային բաժինը գտնվում են տարբեր տեղերում` համապատասխանաբար` Կենտրոն, վարչական շենքի հարակից տարածք, Կենտրոն, N 6 մանկապարտեզ, Միկրոհյուսիսային թաղամաս և Կենտրոն, վարչական շենքում, 

5) Սյունիքի մարզի Մեղրիի սոցիալական ծառայությունների տարածքային գործակալությունը, զբաղվածության տարածքային կենտրոնը և սոցիալական ապահովության տարածքային բաժինը գտնվում են Զ. Անդրանիկի 2, իսկ ԲՍՓՀ-ն Օհանջանյան 4 հասցեներում: 

ՀՀ կառավարության 2012թ. մարտի 15-ի N 321-Ն որոշումից (այսուհետ` որոշում) հետո սահմանված կարգով չափագրման և հատակագծերի կազմման ծառայությունների համապատասխան լիցենզիա ունեցող աշխատողի կողմից իրականացվել է որոշմամբ ՀՀ աշխատանքի և սոցիալական հարցերի նախարարության աշխատակազմին ամրացված տարածքների չափագրման աշխատանքներ: Արդյունքում, որոշմամբ նախարարությանը ամրացված Բաշինջաղյան 100, Չարենցավան, Աբովյան 8, Եղվարդի Չարենցի 56 հասցեներում գտնվող շենքերի համապատասխան տարածքների չափերի տարբերություն է ամրագրվել: 

Առաջարկվող լուծումները.
Նախագծով առաջարկվում է. 
Մալաթիա-Սեբաստիայի 4 մարմինները և միասնական ընդունարանը տեղափոխել Զ. Անդրանիկի 73 հասցեում գտնվող շենք, տրամադրելով` 660.5 քառ.մ տարածքը: 

Շենգավիթի 4 մարմինները և միասնական ընդունարանը տեղափոխել Մանադյան 2 հասցեում գտնվող շենք, տրամադրելով` 890 քառ.մ տարածքը: 

Նոր Նորքի 4 մարմինները և միասնական ընդունարանը տեղափոխել Մոլդովական 41 հասցեում գտնվող շենք, տրամադրելով` 700.0 քառ.մ տարածքը: 

Հրազդանի 4 մարմինները և միասնական ընդունարանը տեղափոխել Սպանդարյան 24 հասցեում գտնվող շենք, տրամադրելով` 735.9 քառ.մ տարածքը: 

Մեղրիի Օհանջանյան 4 հասցեում գտնվող շենքում (157.6 քառ.մ տարածքը) տեղեկայել միասնական ընդունարան: 

Հայաստանի Հանրապետության կառավարության 2012 թվականի մարտի 15-ի ««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N1793-Ն որոշման մեջ փոփոխություն կատարելու մասին» N321-Ն որոշման 1-ին կետում կատարել փոփոխություններ, որով կվերացվի Բաշինջաղյան 100, Չարենցավան, Աբովյան 8, Եղվարդի Չարենցի 56 հասցեներում գտնվող շենքերի համապատասխան տարածքների չափերի տարբերությունը: 
ՀՀ կառավարության 2012թ. մայիսի 24-ի N 704-Ն որոշմամբ Արթիկի համալիր սոցիալական ծառայությունների տարածքային կենտրոնի համար Բաղրամյան 19 հասցեում գտնվող շենքից տրամադրվող տարածքը նշված է 568 քառ.մ, ինչը չի համապատասխանում իրականությանը: Այդ իսկ պատճառով առաջարկվում է կատարել փոփոխություն` նշելով ճշտված տվյալը (համաձայն ՀՀ ԿԱ պետական գույքի կառավարման վարչությունից ստացված տվյալի)` 544,85 քառ.մ է, միաժամանակ ճշտվում է Վարդենիսի համալիր սոցիալական ծառայությունների տարածքային կենտրոնի համար տրամադրված շենքի հասցեն` համաձայն Վարդենիսի քաղաքապետի տրամադրած տեղեկանքի:
Ակնկալվող արդյունք.
Մալաթիա-Սեբաստիայի, Շենգավիթի, Նոր Նորքի, Հրազդանի և Մեղրու ինտեգրված սոցիալական ծառայությունների կենտրոնների համար բավարար աշխատանքային պայմանների և միասնական ընդունարանների ստեղծում:  
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ԵՎ 2012 ԹՎԱԿԱՆԻ ՄԱՅԻՍԻ 24-Ի N 704-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և ՀՀ կառավարության 2012 թվականի մարտի 15-ի N321-Ն և 2012 թվականի մայիսի 24-ի N 704-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 15-Ի N 321-Ն ԵՎ 2012 ԹՎԱԿԱՆԻ ՄԱՅԻՍԻ 24-Ի N 704-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և ՀՀ կառավարության 2012 թվականի մարտի 15-ի N321-Ն և 2012 թվականի մայիսի 24-ի N 704-Ն որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
ԱՄՓՈՓԱԹԵՐԹ

«Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2012 թվականի մարտի 15-ի N 321-Ն և 2012 թվականի մայիսի 24-ի N 704-Ն որոշումների մեջ փոփոխություն կատարելու մասին»

Հայաստանի Հանրապետության կառավարության որոշման նախագծի վերաբերյալ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությանները

	ՀՀ արդարադատության նախարարություն

11.09.2012թ. N

01/5608-12


	Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն
	

	
	Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
	Ընդունվել է ի գիտություն
	

	
	Նախագծում իրավական այլ ակտերի նորմերի անհարկի կրկնություններ առկա չեն:

	Ընդունվել է ի գիտություն
	

	
	Իրավական ակտերում համապատասխան փոփոխություններ կատարելու անհրաժեշտությունն առկա է:
	Ընդունվել է ի գիտություն
	

	
	Նախագծում անհրաժեշտ բոլոր հարցերը կարգավորված են:
	Ընդունվել է ի գիտություն
	

	
	Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	

	
	Օրենսդրական տեխնիկայի կանոնները պահպանված են:
	Ընդունվել է ի գիտություն
	

	ՀՀ տարածքային կառավարման նախարարություն
23.08.2012թ. N

03/15/4395-12


	«Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և ՀՀ կառավարության 2012 թվականի մարտի 15-ի N321-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ տարածքային կառավարման նախարարությունում և հայտնում ենք, որ առարկություններ չունենք:

Միաժամանակ տեղեկացնում ենք, որ «Հայաստանի Հանրապետության Սյունիքի մարզպետարանի աշխատակազմ» պետական կառավարչական հիմնարկին Մեղրի քաղաքի Օհանջանյան 4 հասցեում տարածք հանձնված չէ, ուստի և չի կարող 157.6 քառակուսի մետր մակերեսով տարածքը հետ վերցվել և ամրացվել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
	Ընդունվել է ի գիտություն
Ընդունվել է


	Նախագծի 2-րդ կետը խմբագրվել է

	ՀՀ ԿԱ պետական գույքի կառավարման վարչություն 08.08.2012թ.N

01/22.2/4035-12
	Առաջարկվում է իրականացնել նախագծի 1-ին կետի 1-ին, 2-րդ, 3-րդ և 4-րդ ենթակետերում նշված տարածքների չափագրում և որպես տարածքների մակերեսներ նշել չափագրման արդյունքում ստացված մակերեսները,
	Չի ընդունվել, քանի որ ՀՀ աշխատանքի և սոցիալական հարցերի նախարարությունը չի կարող կատարել չափագրման աշխատանքներ այն շինություններում, որոնք ամրացված չեն նախարարությանը կամ նախարարության հաշվեկշռում չեն գտնվում 
	

	
	որոշման նախագծի 1-ին կետի 2-րդ ենթակետում նշված ««Երևանի N46 հիմնական դպրոց»» բառերի փոխարեն նշել ««Երևանի N46 ավագ դպրոց»» բառերը
	Ընդունվել է
	նախագծի 1-ին կետի 2-րդ ենթակետը խմբագրվել է

	
	նախագծով փոփոխություն կատարել նաև ՀՀ կառավարության 24.05.12թ 704-Ն որոշման 1-ին կետում՝ նշելով անշարժ գույքի սեփականության իրավունքի պետական գրանցման վկայականում արտացոլված մակերեսը, որը կազմում է 544.85 քառ.մետր
	Ընդունվել է 
	Նախագիծը լրացվել է նոր 4-րդ կետով

	ՀՀ ֆինանսների նախարարություն08.08.2012թ. N 3/4.5-4/10404-12
	նախագծում (այսուհետ` Նախագիծ) 
անհրաժեշտ է նշել Նախագծի 1-ին և 2-րդ կետերով ամրացվող գույքի արժեքը
	Չի ընդունվել, քանի որ ՀՀ աշխատանքի և սոցիալական հարցերի նախարարությունը չի կարող կատարել գնահատման աշխատանքներ այն շինություններում, որոնք ամրացված չեն նախարարությանը կամ նախարարության հաշվեկշռում չեն գտնվում
	

	ՀՀ կրթության և գիտության նախարարություն 10.08.2012թ. N 01/12.2/8797-12
	հիմք ընդունելով «Կրթության մասին» ՀՀ օրենքի 45-րդ հոդվածի 4-րդ կետը, «Հանրակրթության մասին» ՀՀ օրենքը ու հաշվի առնելով, որ   նախագծի 1-ին կետի 2)-րդ և 3)-րդ  ենթակետերում նշված տարածքները դպրոցներից հետ վերցնելու դեպքում կխաթարվի դրանց բնականոն ուսումնական գործընթացը, ինչպես նաև   ելնելով ավագ և հատուկ  դպրոցների զարգացման  հեռանկարային ծրագրերից  առաջարկում է  նախագծից  հանել 1-ին կետի 2)-րդ և 3)-րդ  ենթակետերը:
	Չի ընդունվել, 

Առաջարկության ընդունումը կձախողի ՀՀ կառավարության  սոցիալական պաշտպանության ոլորտում իրականացվող բարեփոխումների կարևորագույն ծրագրերից մեկը
	

	
	Ինչ վերաբերում է նախագծի 3-րդ կետում նշված ՀՀ կառավարության 2012 թ. մարտի 15-ի թիվ 321-Ն որոշման 1–ին կետի 1)-ին և   2)-րդ  ենթակետերում նշված տարածքների մակերեսներում փոփոխություններ կատարելուն՝ նախարարությունը հաշվի առնելով այն հանգամանքը, որ համաձայն <Հանրակրթության մասին>  Հայաստանի Հանրապետության օրենքի հանրապետությունում գործող   պետական ավագ դպրոցների կառավարման լիազորությունը  հանձնված է ՀՀ կրթության և գիտության նախարարությանը, ինչը ենթադրում է, որ ավագ դպրոցների գործունեության  հետ առնչվող յուրաքանչյուր գործողություն/այդ թվում նաև դրանց ամրացված գույքերին առընչվող/ պետք է համաձայնեցվի ՀՀ կրթության և գիտության նախարարության հետ, որը ինչ-ինչ պատճառներով չի կատարվել   ուստի առաջնորդվելով «Կրթության մասին» ՀՀ օրենքի 45-րդ հոդվածի 4-րդ կետով առաջարկում եմ `  նախագծի 3-րդ կետում «1)-ին ենթակետի «496,8» թիվը փոխարինել «441,7» թվով, 2)-րդ ենթակետի «420,2» թիվը` «351,8» թվով» բառերն ու թվերը փոխարինել    «1)-ին և   2)-րդ  ենթակետերն ուժը կորցրած ճանաչել» բառերով:
	Չի ընդունվել, 

Առաջարկության ընդունումը կձախողի ՀՀ կառավարության սոցիալական պաշտպանության ոլորտում իրականացվող բարեփոխումների կարևորագույն ծրագրերից մեկը
	

	ՀՀ ԿԱ անշարժ գույքի կադաստրի պետական կոմիտե 28.08.2012թ. N 

Ե/2.1/5003-12


	առարկություններ և   առաջարկություններ չունենք:
	Ընդունվել է ի գիտություն
	

	ՀՀ Սյունիքի մարզպետարան 06.08.2012թ. N 01/8188-12 
	ՀՀ կառավարության 19.09.2002թ. N1795-Ն որոշմամբ «Հայաստանի Հանրապետության Սյունիքի մարզպետարանի աշխատակազմ» պետական կառավարչական հիմնարկին հանձնվող գույքի ցանկում Մեղրի քաղաքի Օհանջանյան 4 հասցեում տարածք չի հանձնվել:

ՀՀ Կառավարության 17.09.2009թ. N-1052-Ն որոշման համաձայն, «Մեղրու բժշկական կենտրոն» փակ բաժնետիրական ընկերության բոլոր ծառայությունները կենտրոնացվել են Մեղրի քաղաքի Մելիք-Օհանջանյան-4 հասցեում գտնվող պոլիկլինիկայի շենքում, որի վերաբերյալ ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմի Մեղրիի տարածքային ստորաբաժանմամ կողմից 27.08.2010թ. կատարվել է անշարժ գույքի իրավունքի գրանցում և տրվել N2395754 վկայականը՝ «Մեղրու տարածաշրջանային բժշկական կենտրոն» ՓԲԸ անվամբ:
	Ընդունվել է 
	Նախագծի 2-րդ կետը խմբագրվել է

	ՀՀ Կոտայքի մարզպետարան 06.08.2012թ. N 01/14.2/2762-12
	նախագծի վերաբերյալ առարկություններ և առաջարկություններ չունենք
	Ընդունվել է ի գիտություն
	











